
IRODA RIVOJLANISHINING XORIJIY OLIMLAR TOMONIDAN 

OʻRGANILGANLIGI HOLATI 

Qobilova Nasiba Ismatjon qizi, Jizzax davlat pedagogika universiteti 

magistri 

Annotatsiya: Ushbu maqolada iroda muammosining xorijiy olimlar 

tomonidan o’rganilishiga oid fikrlar mavjud. 

Kalit soʻzlar:iroda, irodaviy sifatlar, ustanovka, shaxsning  irodaviy 

faoliyati. 

 

Iroda tushunchasi psixologiya fanida koʻp asrlik oʻrganishlar va ilmiy 

tadqiqotlar olib borilganligiga qaramasdan hozirgi kunda oʻrganishni talab 

qiladigan muhim masalalardan biri hisoblanadi.Iroda borasidagi ma`lumotlar 

yetarli emasligi bizning tasavvurimizda iroda borasida muhim bir ishlar ilmiy 

tadqiqoqtlar olib borilmagandek tuyuladi. Hozirgi kundagi ilmiy izlanishlar avvalgi 

yillarga nisbatan kamaygandek. Iroda muammosini quyidagi yoʻnalishlarda 

oʻrganilganligini koʻrishimiz mumkin: 

- Psixologiya fanida iroda muammosining oʻrganilganligi 

- Xorijiy olimlar tomonidan maktab oʻquvchilarida iroda rivojlanishining 

oʻrganilganligi 

- Oʻzbekiston olimlari tomonidan maktab oʻquvchilarida iroda 

rivojlanishining tadqiq etilganligi. 

Iroda haqidagi bahs munozaralar antik davrlardayoq yuzaga kelgan. 

Aristotelning nazariyasida ilk bor voqelik iroda muammosi doirasida talqin etilgan 

boʻlib iroda insonning  oʻzida bor harakatni tugʻulishi sifatida tushuntiriladi. Iroda 

muammosiga harakatning tugʻulishi konteksti sifatida qarash eng avvalo uning 

qoʻzgʻatuvchanlik funksiyasini oʻzida aks ettiradi.  

Odatda psixologiyada ixtiyorsiz  harakatlar  anglanilgan yoki yetarli 

darajada anglanmagan istak, xohish, tilak, mayl, ustanovka va shu kabilarning 

ichki turtki ta'sirida paydo boʻlishi natijasida roʻyobga chiqariladi. Mazkur istak va 

uning boshqa shakllari impulsiv (lotincha impulsus ixtiyorsiz qoʻzg’alish ma'nosini 

anglatadi) xususiyatiga ega boʻlib, inson tomonidan anglanilmaganligi uchun 

ma'lum ob'ektga qaratish yuzasidan rejalashtirilmagan, hatto koʻzda tutilmagan 

boʻladi. Insonning favquloddagi vaziyatda yuzaga keladigan sarosimalik affekti, 

dashshat, hayajonlanish, ajablanish, shubhalanish va shunga oʻxshash boshqa 

mohiyatli, har xil shakldagi xatti-harakatlari ixtiyorsiz turkumdagilarga yorqin 

misoldir. Undagi atamalar ma'nosi, aks etish imkoniyati bundan oldingi hissiyot 

toʻg’risidagi ma'lumotlarda keng koʻlamda bayon qilingan.  

Boshqa kategoriyada taalluqli harakatlar ixtiyoriy harakatlar deb nomlanib, 

ular maqsad koʻzlash, maqsadni anglashni va uni amalga oshirishni ta'minlovchi 

operasiyalar, usullar va vositalarni shaxs oʻz miyasida tasavvur qilishni, 

samaradorligini taxminan basholashni taqozo etadi. Oʻzining mohiyati bilan 

tafovutlanib turuvchi ixtiyoriy harakatlarning alohida guruhini irodaviy harakatlar 

deb ataluvchi turkum tashkil qiladi.  

Psixologik ma'lumotlarga asoslangan holda ularga quyidagicha ta'rif berish 

mumkin: "Maqsadga erishish  yoʻlida uchraydigan qarama-qarshiliklarni bartaraf 

qilish jarayonida zoʻr berish bilan uyg’unlashgan, muayyan maqsadga 

yoʻnaltirilgan ongli harakatlar irodaviy harakatlar deyiladi".  

Shaxsning irodaviy faoliyati oʻz oldiga qoʻygan anglangan maqsadlarni 

bajarishdan, amalga oshirishdan iborat sodda shakldagi harakatlarning 

majmuasidan iborat emas. Zoʻr berishni taqozo etmaydigan ish harakati (masalan, 

shkafdan choynak olish, sochiqni qoziqqa ilish va hokazolar) bilan irodaviy 

faoliyat tarkiblari oʻrtasida keskin tafovut mavjud. Irodaviy faoliyat oʻziga xos 

xususiyatga ega boʻlib, uning mohiyati shundan iboratki, bunda shaxs oʻz oldiga 

qoʻygan va unga muhim ahamiyat kasb etuvchi maqsadlariga oʻzi uchun kamroq 

qiymatga molik xatti-harakat motivlarini boʻysundiradi. Ustivor (etakchi) motivlar 

qoʻshimcha koʻmakchi motivlarni muayyan yoʻnalishga safarbar qilib, umumiy 

maqsadga xizmat qildiradi.  

Shaxs faolligining har xil koʻrishlari mavjud boʻlib, ular funksional 

tomondan bir-biridan farqlanadi, lekin iroda inson faolligining alohida oʻziga xos 

shaklidan iboratligi ajralib turadi. Iroda insonning oʻz xatti-harakatlarini (xulq-

atvorini) oʻzi boshqarishini, u yoki bu xususiyatli intilish va istaklarini 

tormozlashni talab qiladi, binobarin, u anglanilgan turlicha harakatlar tizimi 

mujassam boʻlishini nazarda tutadi. Irodaviy faoliyat moshiyati shunda koʻzga 

tashlanadiki, bunda shaxs oʻzini oʻzi boshqaradi, oʻzini qoʻlga oladi, oʻzining 

xususiy ixtiyorsiz impulsiv tomonlarini nazorat etadi, shatto zarurat tug’ilsa, u 

holda ularni tamoman yoʻqotadi ham. Irodaning paydo boʻlishi bosh omili-inson 

tomonidan faoliyatning turli tarkiblarining irodaviy harakatlarning tizimli tarzda 

tatbiq etilishi bunday ish-harakatlarda ong bilan mujassamlashuvchi shaxsning 

faolligidir. Irodaviy faoliyat shaxs tomonidan keng qoʻlamda anglanilgan va ruhiy 

jarayonlarni amalga oshirish xususiyati boʻyicha irodaviy zoʻr berishni talab 

qiladigan aqliy amallarni taqozo etadi. Bunday aqliy amallar favquloddagi 

vaziyatni baholash, kelgusida amalga oshirishga moʻljallangan harakatlar uchun 

vositalar va operasiyalar tanlash, maqsad koʻzlash va unga erishishning usullarini 

saralash, ularni tatbiq etish uchun muayyan qaror qabul qilish kabilar boʻlib 

hisoblanadi  

Iroda -  tashqi va ichki toʻsiqlarni engib oʻtishdagi harakatlarni tanlash 

qobiliyatida namoyon boʻladigan shaxsning oʻz xatti-harakati va faoliyatini ongli 

ravishda tartibga solish, aqliy aks ettirish shakli. “Iroda” tushunchasi ham psixik 

jarayon, ham boshqa bir qator asosiy psixik jarayonlar va hodisalarning jihati 

sifatida ham, shaxsning oʻz xulq-atvorini oʻzicha boshqarishning oʻziga xos 

xususiyati sifatida qaraladi. 

Hozirgi vaqtda psixologiya fanida iroda toʻgʻrisida yagona nazariyasi 

mavjud emas, shunga qaramay koʻplab olimlar iroda toʻg'risidagi yaxlit ta'limotni 

terminologik aniqligi va bir ma'noliligi bilan ishlab chiqishga urinmoqdalar. 

“E.P. Ilyin ta'kidlaydiki, hozirgi kunga qadar  "iroda"  tushunchasini turlicha 

talqin qiluvchi bir qancha ilmiy yoʻnalishlar shakllangan: iroda - ixtiyoriylik, iroda 

- tanlash erkinligi, iroda - xulq-atvorni oʻzboshimchalik bilan boshqarish, iroda - 

motivatsiya, iroda - irodaviy tartibga solish” 

Xulosa qilib aytganda iroda muammosi ko’p oʻrganilishiga qaramay oʻz 

dolzarbligini yoʻqotgani yoʻq. 

